
� OPINIUNS

Tgei farvaghem balurd cun il «c»
Ei varga strusch ina jamna ch’ei vegn bu
ca proponiu alla Partida cristiandemo
cratica (pcd) d’eliminar siu «c» (per cri
stian) ord il num e dar a quel ina autra 
definiziun e cuntegn. Biars da quels pli u 
meins «beinmanegionts» cussegliaders e 
recumandaders derivan deplorablamein 
ord las atgnas retschas. Insistentamein ed 
era stinadamein puntueschan sez promi
nents cristiandemocrats e cristiandemo
cratas tier mintga caschun che la pcd sei
gi lu gie buc ina partida confessiunala, ed 
aunc bia meins ina catolica e direct se
perstgisan da prender il plaid catolic en 
bucca. Igl ei insumma iertg e tup da dir 
e repeter quei. Cheutras vilentan, offen
dan e spuentan ins ils pli fideivels adhe
rents. Roschas da tals han numnadamein 
gia daditg midau pantun politic ils davos 
decennis.

Dall’autra vart vegnan era certs cer
chels politics adversaris buca staunchels
da dir e repeter che la pcd hagi adempliu
siu pensum historic e seigi perquei anti
quada e danvonz. Ils catolics svizzers sei
gien uss integrai e risguardai entiramein
cun tuts dretgs e libertads el stadi fede
ral da 1848. Naven da lu tochen l’en
tschatta da nies tschentaner han ins
considerau e tractau ils catolics svizzers
– cun ils artechels anticonfessiunals/an
ticatolics ella Constituziun federala (il
davos ei vegnius eliminaus pér 2001) –
sco burgheis da secunda classa. Quei
«cumpliment» da maiorennitad ed
egualitad all’adressa dils catolics seligia
ussa primarmein cul giavisch da schida
dir artar quels votants tras la concurren

za. E quei ei gia succediu sch’ins sa che
la pcd contonscheva avon 60 onns aunc
24% digl electorat sil plaun federal ed ei
uss ida anavos sin 11,6%, pia per varga
la mesadad. Ils biars dad els han midau
ils davos 30 onns – e quei ei negin mi
steri – tier la pps. A quella eisi reussiu da
contonscher la dominonza politica en
anteriuramein ferms cantuns dalla pcd
(ella Svizra interna sco a S. Gagl) e la pps
ei s’avanzada alla pli gronda partida
svizra cun ina cumpart da bunamein 30
pertschien dils electurs.

La novissima attacca sil «c» deriva
pupei inagada dils «agens», numnada
mein dalla cussegliera naziunala cri
stiandemocratica Elisabeth Schneider-
Schneiter (BasileaTiara). Tenor la
«Schweiz am Sonntag» da dumengia
vargada duess il «c» mo pli star tenor el
la per centrum e la partida senumnar:
«Partida populara dil center». Sco pro
testanta seigi ei per ella impurtont da li
berar e distaccar la pcd digl element ca
tolicconservativ per aschia saver s’alliar
meglier el center politic (manegiau cun
la Partida burgheisdemocratica ed ils
verdliberals).

Per in bien cletg ha il niev, empermet
tent, ferm, consequent e cumpetent pre
sident dalla pcd svizra, cuss. naz. Gerhard 
Pfister, reagau spert e decididamein. El 
vegli saver nuot dalla proposta dalla col
lega da BasileaCampagna. Ina midada 
da num seigi insumma buc in tema tier 
la pcd. Era tegn el nuot d’ina discussiun 
davart quella proposta e vegni a far sco 
parsura tut per ch’il num dalla pcd vegni 

buca midaus. Per el ei il «c» ina schanza. 
La proposta da cuss. naz. Schneider
Schneiter seigi nuot auter ch’in meini 
persunal.

Il president dalla partida ha survegniu 
dacuort cun quella tenuta – tenor la 
«NZZ» – grond sustegn tras il politolog 
Antonius Liedhegener che docescha era 
politica e religiun all’Universitad da Lu
cerna. Bein fetschi la pcd – secund sia 
opiniun – mintgaton problems a sesezza 
cun il «c». El cussegli denton da sedar tut
ta breigia da tgirar e promover fetg quei 
«c» sco segn d’identificaziun e directivas 
per la politica dalla partida insumma. 

Ed aunc enzatgei ha il politolog con
statau cun buna raschun: La renunzia a 
polarisaziun e preferend la mediaziun 
tras la pcd vegni savens malcapiu e sepa
ghi era buca. Sche la pcd  sappi e vegli bu
ca mussar publicamein e consequenta
mein sia posiziun e ses principis possi era 
ella buca disfar la renfatscha (stigma) che 
sia politica mondi inaga hist e l’autra ga
da hot (= Wischiwaschi). La partida dro
vi success. Per la pcd vul quei dir – tenor 
siu president – 15/15, pia contonscher 
tier la proxima elecziun dil parlament fe
deral 15% digl electorat e 15 cussegliers 
dils stans. 

Liedhegener propona alla pcd d’haver 
quitau dil «c» e far ina consequenta poli
tica sin basa cristiana. Facit: Igl ei pia ual 
ed era gest d’agir cuntrariamein a quei 
che la cussegliera naziunala da Basilea
Campagna ha vuliu e postulau tras siu 
farvaghem balurd vid il «c», ch’ella less 
gie ver strihau. Giusep Capaul, Mustér

La GVG engrazia per la 
lavur professiunala a Tusaun

� Forzas d’acziun excellentas han 
evità donns da persunas e limità ils 
donns vi d’edifizis tar l’incendi grond a 
Tusaun. Grazia ad ina lavur fitg profes
siunala da la direcziun generala da l’ac
ziun, dals pumpiers, da la polizia e dals 
blers auters gidanters han pudì vegnir 
evitads donns da persunas tar l’incendi 
grond dal mardi passà a Tusaun. L’assicu
ranza d’edifizis dal Grischun (GVG) en
grazia cordialmain a tut las forzas d’ac
ziun per la lavur prestada. Ils pumpiers 
da la regiun ch’èn vegnids a gidar èn ve
gnids manads bain ed han profità cum
plainamain da las pussaivladads da lur 
equipament fitg bun per stizzar il fieu e 
per proteger auters edifizis. Uschia han 
els pudì impedir in donn material anc 
bler pli grond. Grazia a quai ch’ils meds 
moderns èn vegnids applitgads en moda 
professiunala hai pudì vegnir impedì 
ch’il fieu ha er tschiffà l’ustaria Beverin ed 
auters edifizis en vischinanza, quai che 
fiss stà fitg bain pussaivel.

In’emprima stimaziun approximati
va fa quint cun donns d’edifizis da circa
trais milliuns francs. Ils edifizis èn assi
curads per la valur da nov. Uschia èsi
pussaivel da reconstruir ils edifizis en
ina moda identica per ils custs dad oz.
In incendi cun donns da questa dimen
siun datti en il Grischun var mintga 10
onns. Il motiv da l’incendi n’è anc betg
enconuschent. Cunter incendis pon ils
proprietaris ed ils locataris sa proteger
cun esser precauts e cun mesiras preven
tivas. Esser precaut e far controllas per
manentas sto esser la devisa tar lavurs
che pon chaschunar incendis. In effect
preventiv vegn er cuntanschì cun nette
giar la plazza da lavur, cun tegnair liber
las sortidas d’urgenza, cun duvrar appa
rats mantegnids bain ed installaziuns
electricas ch’èn en urden. En edifizis
existents po il proprietari meglierar ar
chitectonicamain en atgna responsabla
dad secturs d’incendi u installar mesiras
per impedir incendis, sco indrizs

d’alarm, indrizs automatics da stizzar
fieu u in parachametg. Ils experts da la
protecziun cunter incendis da la GVG
cusseglian gugent lur clients en dumon
das da la prevenziun. En cas d’ina peri
clitaziun pli gronda da persunas po l’au
toritad da protecziun cunter incendis er
pretender ch’i vegnian fatgas en edifizis
existents adattaziuns commensuradas
tenor las prescripziuns per la protecziun
cunter incendis.

Il center da cumpetenza da la GVG 
per la segirezza d’edifizis procura cun sia 
incumbensa triangulara «prevenziun» 
(protecziun cunter incendis e prevenziun 
da donns elementars), «pumpiers» ed 
«assicuranza» per segirezza en edifizis e 
garantescha l’existenza dals proprietaris 
d’edifizis en il cas da donn.  

La GVG engrazia als pumpiers cun il 
motto: «Per far onur a Dieu e per gidar il 
vischin.»

Markus Feltscher, directur da la 
Assicuranza d’edifizis dal Grischun

Suenter l’incendi grond a Tusaun vegn il donn stimà sin circa trais milliuns francs. FOTO M. HARTMANN

